
చంపూరామాయణము











	క.	
అనఘం బగునిజవంశం, బున సీతాహృతికళంకము న్విని హాహా

ధ్వనిమీలితాక్షుఁ డగువిధి, యెనిమిది చెవు లెట్లుమూయు నిఁకఁ గేల్గోయిన్.

	ఉ.	
అక్కట వారిరాశి పరిఖావృత యై విలసిల్లులంక దా

నెక్కడ దుర్వచం బగుమెయిం గపి చేసినయయ్యుపద్రవం

బెక్కడ సీత జానకి మహీసుత నాఁజనుపేళ్ల దైత్యులం

గ్రక్కున నుక్కడంపఁగ నొకానొకమాయ జనించె నేమొకో.

	మ.	
నరుని న్వానరునిం దృణంబుగను డెందానం దలంతేని సు

స్థిరదోశ్శౌర్యునిఁ గార్తవీర్యుని బలశ్రీశాలి యౌవాలినిన్

వరుసం జూడవె యింతలో మఱచితే నందీశుశాపంబును

న్నరవర్జ్యం బగుపద్మభూవరము నన్నా! దైవమి ట్లుండెనా!

	వ.	
ఇత్తెఱంగునం దరంగితజ్ఞాతినీతివచనరచనైకనిష్ఠుం డగుకనిష్ఠుని నవమానించి యీజ్ఞాతి యరాతిపక్షపాతి శిక్షణీయుం డని కోపంబున దురాలాపంబు లాడుఘాతుకు నగ్రజాతునిం బరిత్యజించి యరుంతుదాచరణరోషభీషణుం డగువిభీషణుండు నిరవద్యనీతివిద్యాచతురచతురమాత్య సహితంబుగా నంబుధిఁ గడచి రా నప్పుడు తన్ను దవ్వుల విలోకించి కించిద్వితర్కంబున నుద్గ్రీవు లగుసుగ్రీవాదులం గుఱించి యంతరిక్షగతుం డై యి ట్లనియె.

విభీషణుఁడు రాముని శరణుసొచ్చుట




	గీ.	
వెక్కసములాడు నగ్రజు విడిచి బంధు, జనులఁ గాదని నేవిభీషణుఁడ నిదిగొ

రాము రిపుభేదనోద్దాముఁ బ్రణతదైన్య, హరణు శర ణని వచ్చితి ననఘులార.

	సీ.	
అనుచు నత్యంతదైన్యంబు మీఱఁగ సమీరితనిజోదంతుఁ డౌ నతని మఱి స

మీరకుమారాభిహితసాధుశీలతోన్నతుని లంకాపురీనాయకాను

జాతునిఁ గర్ణగోచరపథాన్వీతునిఁ గావించి యేతదాగమనమునకు

“కిం కారణం” బని శంకాకులుం డౌచుఁ గీశ పుంగవుఁ డెఱింగంప నప్పు



	 







	గీ.	
డినకులేంద్రుఁడు దయమానహృదయుఁడును ను

దంచితస్మయమానముఖాంబుజుండు

నగుచు మకరందబిందునిష్యందమాధు

రీనిగాఢోక్తి ని ట్లని యానతి చ్చె.

	గీ.	
అభయ మని వచ్చు నితఁడు వైయర్థ్య మిపుడు

కనిన రఘువులు లఘువులు గారె వైరి

"https://te.wikisource.org/w/index.php?title=పుట:Chanpuramayanam018866mbp.pdf/141&oldid=316207" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 అక్టోబరు 2020న 09:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

